
2.

 Na osnovu odredbi člana 13. Zakona o 
principima lokalne samouprave u Federaciji Bosne i 
Hercegovine (“Službene novine Federacije BiH, 
broj: 49/06 i 51/09), člana 69. i 109. Zakona o 
organizaciji organa uprave u Federaciji Bosne i 
Hercegovine (“Službene novine Federacije BiH”, 
broj: 35/05), člana 34. Odluke o plaćama i 
naknadama uposlenika i izabranih dužnosnika u 
organima Općine Gradačac (“Službeni glasnik 
Općine Gradačac”, broj: 10/13), člana 25. 
Kolektivnog ugovora za državne službenike i 
namještenike u organima uprave i sudske vlasti u 
Tuzlanskom kantonu (“Službene novine Tuzlanskog 
kantona”, broj: 7/17, 7/18, 15/18 i 16/18), Aneksa IV 
Kolektivnog ugovora za državne službenike i 
namještenike u organima uprave i sudske vlasti u 
Tuzlanskom kantonu kantonu (“Službene novine 
Tuzlanskog kantona”, broj: 5/20) i člana 7. Statutarne 
Odluke o organizaciji Grada Gradačac u skladu sa 
Zakonom o Gradu Gradačac («Službeni glasnik 
Grada Gradačac», broj: 01/19) Gradonačelnik Grada 
Gradačac  d o n o s i 

PRAVILNIK
 o dopunama Pravilnika o plaćama i naknadama 
uposlenika i izabranih i imenovanih dužnosnika 

u organima Općine Gradačac

Član 1.

U članu 18. Pravilnika o plaćama i naknadama 
uposlenika i izabranih i imenovanih dužnosnika u 
organima Općine Gradačac, (boj: 02-05-287/14 i 02-
05-2605/15) iza stava 2. dodaju se stavovi (3) - (12) 
koji glase:

(3) Novčana naknada utvrđuje se u visini cijene 
mjesečne karte za najjeftiniji prijevoz, a udaljenost od 
mjesta rada određuje se na temelju najkraće putne 
komunikacije od mjesta stanovanja do mjesta rada.

(4) Novčana naknada iz stava (3) ne može se isplatiti 
u mjesečnom iznosu većem od 250, 00 KM.

(5) Pravo na naknadu troškova prijevoza iz ovog 
člana ostvaruje se na osnovu pisanog Zahtjeva 
uposlenika u kojem se navodi mjesto stanovanja i da 
svakodnevno putuje od tog mjesta do mjesta rada. 

(6) Uz Zahtjev se kao dokaz obavezno prilaže 
ovjerena izjava uposlenika da pod materijalnom i 
krivičnom odgovornošću ne zloupotrebljava pravo 
pripadnosti predmetne naknade.

(7) Izjava uposlenika iz stava (6) dostavlja se u formi 
Obrasca, koji je sastavni dio ovog Pravilnika.

(8) Nadležna služba za upravu službenim putem 
osigurava podatke o cijenama prijevoza kod 
registriranih prevoznika.

(9) Dostavljanje neistinitih podataka ili neažuriranje 
podataka relevantnih za ostvarivanje prava na 
naknadu troškova prijevoza na posao i prijevoza sa 
posla smatra se težom povredom službene dužnosti i 
podliježe disciplinskoj i materijalnoj odgovornosti.

(10) Uposlenik nema pravo na naknadu iz ovog člana 
ukoliko odsustvuje s posla po bilo kojem osnovu 
(godišnji odmor, bolovanje, plaćeno ili neplaćeno 
odsustvo, suspenzija  i dr.).

(11) Pravo uposlenika na naknadu troškova prijevoza 
utvrđuje se rješenjem.

(12) Gradonačelnik Grada Gradačac će pojedinačnim 
aktom odrediti nadležnu službu za upravu koja će 
vršiti kontrolu u vezi ostvarivanja ovog prava.

Član 2.

Iza člana 18. Pravilnika o plaćama i naknadama 
uposlenika i izabranih i imenovanih dužnosnika u 
organima Općine Gradačac dodaje se član 18a., koji 
glasi:

(1) Pravo na isplatu naknade troškova prijevoza  koju 
je uposlenik ostvario prije dana stupanja na snagu 
ovog Pravilnika, privremeno se obustavlja do 
podnošenja  Zahtjeva za ostvarivanje prava na 
naknadu troškova prijevoza sa obaveznim prilogom 
utvrđenim  odredbama ovog Pravilnika.

(2) Gradonačelnik Grada Gradačac, Poziv  za 
dostavljanje Zahtjeva za ostvarivanje ovog prava, 
dostavit  će svim Službama i  Gradskom 
pravobranilaštvu uz obavezu upoznavanja 
uposlenika o uslovima ostvarivanja tog prava.

(3) Nadležna služba za upravu osigurati će 
objavljivanje na oglasnoj ploči  Grada Gradačac 
Poziva  iz prethodnog stava.

(4) O osnovanosti Zahtjeva za naknadu troškova 
prijevoza Gradonačelnik Grada Gradačac, donijet će 
pojedinačne akte za uposlenike u skladu sa 
odredbama ovog Pravilnika.

Član 3.

Ovaj Pravilnik stupa na snagu danom donošenja, a 
objaviti će se na oglasnoj ploči Grada Gradačac.

Bosna i Hercegovina
Federacija Bosne i Hercegovine

Tuzlanski kanton
Grad Gradačac

- Gradonačelnik -

Obrazac 

I Z J A V A

Kojom ja,___________________________zaposlen u Gradu Gradačac, izjavljujem da svakodnevno 

putujem od mjesta stanovanja _____________________do mjesta rada (zgrada Grada Gradačac) i da je 

mjesto stanovanja udaljeno od mjesta rada _______ km.

Ovu izjavu dajem pod materijalnom i krivičnom odgovornošću, a u svrhu regulisanja prava na naknadu za 

troškove prijevoza na posao i sa posla, shodno odredbama člana 18. stav (1) i stav (6) Pravilnika o plaćama 

i naknadama uposlenika i izabranih i imenovanih dužnosnika u organima Općine Gradačac (broj:  02-05-

287/14 , 02-05-2605/15 i  02-11-2-264/21).   

U Gradačcu, _______________.godine 

  
                                                                                                                            Izjavu dao

                                                                                                                               __________________________
                                                                                                                  
                                                                                                                              L.k.br._____________________

                                                                                                                              MUP TK ___________________


